
MESYUARAT KHAS TASK FORCE PENGURUSAN PASCA BANJIR 

MONSUN TIMUR LAUT 2021/2022 

 

 

 

Saya telah mempengerusikan Mesyuarat Khas Task Force Pengurusan Pasca 

Banjir Bencana Monsun Timur Laut 2021/2022 dan menerima taklimat status 

tindakan daripada enam kluster yang telah ditubuhkan bagi mengurus inisiatif 

Pasca Banjir Bencana Monsun Timur Laut 2021/2022. 

 

Mesyuarat ini dihadiri Menteri-menteri Besar, Ketua-ketua Menteri, Timbalan 

Ketua Menteri Sarawak, Ketua Setiausaha Negara, Ketua-ketua Setiausaha 

Kementerian, Setiausaha Kerajaan Negeri, Panglima Angkatan Tentera, Ketua 

Polis Negara, Ketua Pengarah agensi-agensi berkaitan, Timbalan Ketua 

Pengarah Bomba dan Penyelamat, Pengarah-pengarah Pembangunan Negeri 

dan ketua-ketua jabatan. 

 

 

BANTUAN WANG IHSAN (BWI) 

 

i. Bagi mempermudahkan urusan agihan BWI agar lebih cepat dan efektif, 

Unit Penyelarasan Pelaksanaan (ICU) telah menubuhkan Command 

Centre dengan pemantau harian dibuat secara real time bermula 27 

Disember 2021. Sehingga 2 Januari, BWI telah selesai diagihkan kepada 

seramai 28,258 (61.2%) daripada 46,162 Ketua Isi Rumah (KIR). Bantuan 

telah berjaya diagihkan dalam tempoh 10 hari selepas mangsa terkesan 

banjir berbanding tiga hingga enam bulan sebelum ini.  


